
“UZSUVTA’MINOT” 
AJ TIZIMIDAGI 
KORXONALARNING BIZNES 
JARAYONLARI BOʻYICHA 
ASOSIY SAMARADORLIK 
KOʻRSATKICHLARI (KPI) NI 
BAHOLASH USLUBLARI

Saidakbarov Xusniddin Abdisalomovich
Toshkent davlat iqtisodiyot universiteti, 
“Buxgalteriya hisobi” kafedrasi dos., i.f.d (DSc)
ORCID: 0009-0009-7591-744

Annotatsiya: Biznes jarayonlari boʻyicha boshqaruv hisobining rivojlanishi samarali boshqaruv 
qarorlarini qabul qilish uchun ushbu jarayonlar amalga oshirilishining samaradorligini tahliliy 
ta'minlash metodikalari ishlab chiqilishini nazarda tutadi.

Kalit so‘zlar: Biznes jarayonlari, buxgalteriya hisobi, boshqaruv tizimi, samaradorlik, moliyaviy 
nataja, baholash metodikasi.
Abstract: The development of management accounting for business processes implies the 
development of methods for analytically ensuring the effectiveness of the implementation of these 
processes in order to make effective management decisions.

Keywords: Business processes, accounting, management system, efficiency, financial results, 
evaluation methodology.
Аннотация: Развитие управленческого учета бизнес-процессов подразумевает разработку 
методов аналитического обеспечения эффективности реализации этих процессов с целью 
принятия эффективных управленческих решений.

Ключевые слова: Бизнес-процессы, учет, система управления, эффективность, финансовые 
результаты, методология оценки.

K I R I S H
Biznes jarayonlari boʻyicha boshqaruv hisobining rivojlanishi samarali boshqaruv qarorlarini qabul 

qilish uchun ushbu jarayonlar amalga oshirilishining samaradorligini tahliliy ta’minlash metodikalari 
ishlab chiqilishini nazarda tutadi.

Samaradorlik koʻrsatkichlari (KPI)ni hisoblash metodikasini biz tadqiqot davomida  quyidagi 
boʻlimlar boʻyicha tahlil qildik:

1. Suv ta’minoti sanoatining biznes jarayonlari boʻyicha asosiy samaradorlik koʻrsatkichlari (KPI)
ni baholash metodikasining maqsadi va vazifalari.

2. Biznes jarayonlari boʻyicha asosiy samaradorlik koʻrsatkichlari (KPI)ni baholash metodikasining 
ob’ektlari va axborot ta’minoti.

3. Biznes jarayonlarining asosiy samaradorlik koʻrsatkichlari (KPI)ni baholash metodikasining 
sub’ektlari.

4. Biznes jarayonlarining asosiy samaradorlik koʻrsatkichlari (KPI)ni hisoblash va baholash tartibi.
5. Biznes jarayonlarining asosiy samaradorlik koʻrsatkichlari (KPI)ni baholash natijalarini taqdim 

etish tartibi.
6. Biznes jarayonlarining asosiy samaradorlik koʻrsatkichlari (KPI)ni baholash boʻyicha tahliliy 

xulosa.
Taklifimizga koʻra, biznes jarayonlarining asosiy samaradorlik koʻrsatkichlari (KPI)ni baholashning 

taklif etilayotgan metodikasini quyidagicha tavsiflash maqsadga muvofiq:
Metodikaning maqsadi – alohida biznes jarayonlarini amalga oshirish samaradorligini va umuman 

buxgalteriya hisobi sub’ektining faoliyatining samaradorligini baholash.
Metodikaning asosiy vazifalari quyidagilardan iborat:
- umuman buxgalteriya hisobi sub’ekti faoliyatining samaradorligini, shuningdek alohida biznes 

jarayonlari va subjarayonlar samaradorligini faoliyatning strategik va tezkor maqsadlariga muvofiq 
baholash;

- biznes jarayonlari boʻyicha asosiy samaradorlik koʻrsatkichlari (KPI) kesimida boshqaruv 
hisobotlarini shakllantirish va buxgalteriya hisobi sub’ektining faoliyat strategiyasini takomillashtirish 
yoʻnalishlarini ishlab chiqish.

Biznes jarayonlari boʻyicha asosiy samaradorlik koʻrsatkichlari (KPI)ni baholash metodikasining 
ob’ektlari va axborot ta’minoti quyidagicha:

1. Biznes jarayonlari boʻyicha asosiy samaradorlik koʻrsatkichlari (KPI)ni baholash metodikasining 
ob’ektlari.

Quyidagilar biznes jarayonlari boʻyicha asosiy samaradorlik koʻrsatkichlari (KPI)ni baholash 
metodikasining ob’ektlari hisoblanadi:

- biznes jarayonlari boʻyicha boshqaruv hisobi tizimidan foydalanuvchi buxgalteriya hisobi 
sub’ekti;

- buxgalteriya hisobi sub’ektining biznes jarayonlari (asosiy, yordamchi, rivojlantiruvchi va 
boshqaruv jarayonlari).

2. Biznes jarayonlari boʻyicha asosiy samaradorlik koʻrsatkichlari (KPI)ni baholash metodikasining 
axborot ta’minoti.

Biznes jarayonlari boʻyicha asosiy samaradorlik koʻrsatkichlari (KPI)ni baholash metodikasini 
amalga oshirish uchun axborot manbalari quyidagilarni oʻz ichiga oladi:

- biznes jarayonlari boʻyicha samaradorlik koʻrsatkichlari (KPI) kutubxonasi (samaradorlik 
koʻrsatkichlari (KPI) roʻyxati, koʻrsatkichlar pasportlari);

- boshqaruv hisobotlari va hisob yuritish registrlari (moliyaviy natijalar koʻrsatkichlari, moliyaviy 
va boshqaruv hisobi hisobvaraqlaridagi aylanmalar va qoldiqlar boʻyicha ma’lumotlar, oʻlchov birliklari 
hamda asosiy va yordamchi jarayonlar amalga oshirilishining haqiqiy koʻrsatkichlari toʻgʻrisidagi 
ma’lumotlar);

- boshqaruv hisobi standartlari va qoidalari (javobgarlik markazlari va xarajatlar kelib chiqish 
joylarining klassifikatori, jarayonga yoʻnaltirilgan boshqaruv sharoitida javobgarlik markazlarining 
boʻlinishi, buxgalteriya hisobi sub’ekti jarayonlari tasnifining tuzilishi, xarajatlarni hisobga olish va 
jarayonlar boʻyicha tannarxni hisoblash tizimi, shu jumladan faoliyat jarayonlari boʻyicha tannarxni 
hisoblashning kalkulyasion varaqalari, rejadagi va me’yoriy koʻrsatkichlar, buxgalteriya hisobi sub’ekti 
faoliyatining jarayonlari boʻyicha boshqaruv hisobi hisobvaraqlari ish rejasi);

- iste’molchilar va buyurtmachilar soʻrovlarining natijalari (amalga oshirilayotgan biznes 
jarayonlarining sifatidan qoniqishni baholash, marketing tadqiqotlarining natijalari).

1. Biznes jarayonlarining asosiy samaradorlik koʻrsatkichlari (KPI)ni baholash metodikasining 
sub’ektlari.

- yuqori boshqaruv xodimlari (shu jumladan aksiyadorlar, mulkdorlar, moliyaviy direktor);
- bosh mutaxassislar (bosh buxgalter, bosh muhandis, kadrlar boʻyicha direktor, xaridlar boʻlimi 

boshligʻi, logistika boʻlimi boshligʻi, marketing boʻlimi boshligʻi, sotuvlar boʻlimi boshligʻi, tsex boshligʻi 
va tarkibiy boʻlinmalarning boshqa rahbarlari);

- biznes jarayonlari boʻyicha hisob yuritish-tahliliy tartibotlar ijrochilari: hisob yurituvchi xodimlar, 
iqtisodchilar, tahlilchi buxgalterlar, nazoratchilar va boshqalar.

2. Biznes jarayonlarining asosiy samaradorlik koʻrsatkichlari (KPI)ni hisoblash va baholash tartibi.
Biznes jarayonlarining asosiy samaradorlik koʻrsatkichlari (KPI)ni baholash me’yoriy yoki rejadagi 

koʻrsatkichni bajarish darajasini aniqlash imkonini beruvchi maxsus shkala asosida amalga oshiriladi, 
bunda:

A – eng samarali qiymat; B – qoniqarli qiymat; C – chegaraviy qiymat;  D – qoniqarsiz qiymat; 
E – oʻta qoniqarsiz qiymat.

Oraliq qiymatlar iqtisodiy tahlil amaliyotida tavsiya etiladigan me’yorlarni hisobga olgan holda 
biznes jarayonlari samaradorligining har bir koʻrsatkichi (KPI) uchun alohida aniqlanadi. Bunda, 
koʻrsatkichlarning tavsiya etiladigan me’yoriy qiymatlari boʻlmagan taqdirda, buxgalteriya hisobi 
sub’ekti ularni ishlab chiqarish-texnik xususiyati va boshqaruv tomonidan alohida biznes jarayonlarini 
amalga oshirish samaradorligi uchun qoʻyilgan vazifalarni hisobga olgan holda mustaqil ravishda 
belgilaydi.

M A V Z U G A  O I D  A D A B I Y O T L A R  S H A R H I
Suv ta’minoti va oqova suv xizmatlarini koʻrsatish yoʻnalishlarida amalga oshirilayotgan 

islohotlarni izchil davom ettirish, sohada shaffoflik hamda xususiy sektorning ishtirokini ta’minlash, 
“Oʻzsuvta’minot” AJ va suv ta’minoti tashkilotlarining moliyaviy barqarorligini oshirish hamda 
zamonaviy innovasion tizimlarni joriy etish boʻyicha Oʻzbekiston Respublikasi  Prezidentining 2020 
yil 25 sentyabrdagi PF-6074 – sonli Farmoni [1], va Vazirlar Mahkamasining 2020 yil 30 iyulda 459-
sonli qarori [2] tasdiqlangan.

Ushbu Farmon va Qarorlarda belgilab berilgan vazifalar mazkur tarmoqda muhim burilishlar sodir 
boʻlishiga sabab boʻldi. «Faoliyat jarayonlari boʻyicha hisoblash boshqaruv hisobini rivojlantirishning 
istiqbolli yoʻnalishi boʻlib, oʻz navbatida boshqaruvning zamonaviy konsepsiyalari orasida jarayonlar 
boʻyicha boshqarish asosiy konsepsiyalardan biri hisoblanadi»[3]						    
V.Repin, V.Eliferovlarning ta’kidlashicha “Biznes jarayonlari shunday tuzilganki, har bir jarayon 
manfaatdor tomonlar uchun xizmat qilishi kerak. Biznes jarayonini aniqlashda keraksiz harakatlar 
chiqarib tashlanadi [4].

T A D Q I Q O T  M E T O D O L O G I YA S I
Tadqiqot jarayonida tadqiqotning umumiy ilmiy va maxsus usullari tahlil, usullari, iqtisodiy 

hodisalarni baholashga nisbatan mantiqiy, yalpi va tizimli yondashuvlar qoʻllanildi. Tadqiqot ishini 
bajarishda metodologik bazasi boʻlib ma’lumotlarni toʻplash, kuzatish, me’yoriy-huquqiy hujjatlarni 
oʻrganish asosida tadqiqotning iqtisodiy munosabatlarni va ularning rivojlanishidagi hodisalarni 
hamda oʻzaro bogʻliqliklarni oʻrganishga nisbatan yalpi va tizimli yondashuvlarni nazarda tutuvchi 
umumiy ilmiy prinsiplari xizmat qildi.

T A H L I L  V A  N A T I J A L A R
Biznes jarayonlarining asosiy samaradorlik koʻrsatkichlari (KPI)ni yakuniy baholash 

uchun shkalasi
KPI indeksi qiymatining 

tavsifi
Samaradorlik 

reytingi KPI indeksi Tahliliy talqin

Oʻta qoniqarsiz qiymat E 0-0,2 Xoʻjalik yurituvchi sub’ekt uchun xavfli natija

Qoniqarsiz qiymat D 0,2-0,4 Juda sust natija

Chegara qiymati C 0,4-0,6 Oʻrtacha natija, biznes jarayonlari yaxshilanishni 
talab qiladi

Qoniqarli qiymat B 0,6-0,8 Normativ daraja, biznes jarayonlar kutilgan 
ssenariy boʻyicha amalga oshiriladi

Eng samarali qiymat 
(mislsiz natija) A 0,8–1,0 Maqsadli daraja, biznes jarayonlari imkon qadar 

samarali amalga oshiriladi

Taklif etilayotgan uslubiyat biznes jarayonlarining asosiy samaradorlik koʻrsatkichlari (KPI)ni 
tezkor baholash imkonini berish bilan birga biznes jarayonlari boʻyicha boshqaruv hisobida tahliliy va 
nazorat funksiyalarini kuchaytiradi.

Ushbu bosqichda oʻtkazilgan tadqiqotlar natijasida biz biznes jarayonlarining asosiy samaradorlik 
koʻrsatkichlari (KPI)ni baholash uslubiyatini ishlab chiqdik. Xususan, uslubiyatning maqsadi, 
vazifalari, ob’ektlari, axborot ta’minoti, sub’ektlari, asosiy koʻrsatkichlarni hisoblash va baholash 
tartibi, natijalarni taqdim etish tartibi va biznes jarayonlarining asosiy samaradorlik koʻrsatkichlari 
(KPI)ni baholash boʻyicha tahliliy xulosa shakllantirildi.

X U L O S A  V A  T A K L I F L A R 
Biznes jarayonlarining asosiy samaradorlik koʻrsatkichlari (KPI)ni baholash uslubiyatining 

oʻziga xos xususiyatlari – bu yangi bilimlarni oshirishning bir qator belgilariga ega boʻlgan quyidagi 
qoidalardan iborat:

- Ushbu uslubiyat suvta’minoti korxonalarida barcha tabaqalashtirilgan biznes jarayonlarini 
amalga oshirish samaradorligini belgilovchi koʻrsatkichlar tizimini, shuningdek, har bir koʻrsatkichni 
baholash uchun me’yoriy qiymatlarning oraliq shkalasini oʻzida mujassam etadi;

- uslubiyat umumiy (me’yoriy ahamiyatini baholash shkalasiga muvofiq har bir koʻrsatkich 
boʻyicha alohida («A» dan «E» gacha) va batafsil tahlilni (KPIning umumlashtiruvchi indekslarini 
hisoblash yoʻli bilan) oʻtkazish uchun qoʻllanilishi mumkin, bu, bir tomondan, ma’lumotlarni olishning 
aniqligi, axborot taqdim etishligi va tezkorligini, iikinchi tomondan esa, jarayonga yoʻnaltirilgan 
boshqaruv sharoitida buxgalteriya hisobi sub’ekti faoliyatining samaradorligini baholash boʻyicha 
tahliliy harakatlarning etarli darajadagi chuqurligini ta’minlaydi;

- uslubiyat koʻrsatkichlarning standartlashtirilgan qiymatlarini hisoblash bilan takomillashtirilgan 
boʻlib, bu qoʻshimcha ijobiy samara beradi – KPIning xususiy (har bir biznes jarayoni, moliyaviy 
va nomoliyaviy koʻrsatkichlar, asosiy va qoʻshimcha koʻrsatkichlar boʻyicha) va umumlashtiruvchi 
(boshqaruv biznes jarayonlari, asosiy, yordamchi va rivojlantiruvchi jarayonlar boʻyicha) indekslarni 
hisoblash imkoniyati bilan belgilanadi.		  Ushbu yangilik boshqaruv hisobi tizimida biznes 
jarayonlari boʻyicha sifatli va samarali qarorlar qabul qilish imkonini beradi.

